ԱՄՓՈՓԱԹԵՐԹ

	ՀՀ տարածքային կառավարման և ենթակառուցվածքների նախարարություն
	
	                        ԳՍ/15.2/5074-2022
                            02.03.2022

	1. Առաջարկվող ձևանմուշ:

Ձև 

ՏԵՂԵԿԱՆՔ             
  

Տրվում է      		                                   		           			    -ին,
                                                                                                 (անուն, հայրանուն, ազգանուն)
որ նա   	          	 թ.-ից մինչև   այսօր դասավանդում է 		                  առարկան
                                                                                           	(առարկայի անվանումը)
                                                                                                                                                                       
և ունի այդ առարկան դասավանդելու   		                  ստաժ:
                                                                         (տարի)                          	
                                                                              


Տնօրեն 		  	  				                                                       
                                                                            (ստորագրություն)                          (անուն, ազգանուն)                          

Կ.Տ.
		                 
 (ամիս,ամսաթիվ)                                                           
	
	Ընդունվել է մասնակի:
Տեղեկանքում առկա՝ ստաժին վերաբերող  տեղեկատվությունը լրացնելու համար կայքում թարմացում կկատարվի:

	1. Նախագծի 14-րդ կետում «մինչև նոյեմբերի 1-ը» բառերը փոխարինել «մինչև սեպտեմբերի 1-ը» բառերով: Առաջարկությունը հիմնավորվում է վերապատրաստվող ուսուցչի կողմից դասերը բաց չթողնելու անհրաժեշտությամբ:
	
	Չի ընդունվել:
Հաշվի առնելով վերապատրաստման ծավալը, վերապատրաստող կազմակերպություններում ընդգրկված մասնագետների թիվը, հետևաբար, նաև վերապատրաստում իրականացնելու կազմակերպության հնարավորությունները, վերապատրաստվող ուսուցիչների թիվը՝ 14.800, հնարավոր չէ այն ամբողջությամբ իրականացնել առաջարկվող ժամանակահատվածում:

	2.    Նախագծի 16-րդ կետը սահմանում է, որ «Ուսուցիչն  իր հիմնական աշխատավայրի վերապատրաստող կազմակերպությունը կարող է ընտրել միայն այն դեպքում, երբ տվյալ առարկայի վերապատրաստող միակ կազմակերպությունն է  կամ տարածաշրջանում վերապատրաստող միակ  կազմակերպությունն է»: Սույն դրույթով խախտվում է և վերապատրաստող կազմակերպության, և ուսուցչի սահմանադրական իրավունքը:
	
	Չի ընդունվել:
Կարգավորումը արվել է կոռուպցիոն ռիսկերից   խուսափելու նպատակով: Վերապատրաստումների գործընթացում արձանագրվել են դեպքեր, երբ ուսուցիչն ազատ ընտրության հնարավորությունից երբեմն չի օգտվել:

	3. 2021 թվականի ատեստավորման ժամանակ ներբեռնված փաստաթղթերի վերևում նշված էր տվյալ ուսուցչի ընդհանուր աշխատանքային ստաժը, ոչ թե տվյալ առարկայից /որն իր մասնագիտական առարկան չէ` ըստ դիպլոմի/, ինչը դժվարություններ էր ստեղծում ատեստավորման հանձնաժողովի համար:  Առաջարկում ենք, եթե ուսուցչի դիպլոմում նշված մասնագիտական առարկան չի համապատասխանում վերապատրաստման վկայականում նշված առարկային, ապա որևէ տեղ նշել, թե քանի տարի է դասավանդում տվյալ առարկան կամ կցել այդ առարկայի դասավանդումը և դասավանդման ստաժը փաստող տեղեկանք /տրված տնօրենի կողմից/: 
Եղել են նաև դեպքեր, որ վերապատրաստումից հետո ուսուցիչն այլևս չէր դասավանդում այդ առարկան: /Տեղեկանքի նմուշը կցվում է/:
	
	Ընդունվել է մասնակի:
Տեղեկանքում առկա՝ ստաժին վերաբերող  տեղեկատվությունը լրացնելու համար կայքում թարմացում կկատարվի:


	4. Ուսուցիչների վերապատրաստման դասընթացներն իրականացնել դպրոցականներին տրամադրվող արձակուրդների օրերին:
5. 
	
	Չի ընդունվել:
Վերապատրաստման ենթակա շուրջ 14800 ուսուցիչների պարագայում հնարավոր չէ ամբողջությամբ իրականացնել առաջարկվող ժամանակահատվածում:

	6. Այն ուսուցիչները, ովքեր աշխատում են համատեղության կարգով՝ մյուս աշխատավայրում պահպանել օրենքով սահմանված կարգով նրանց աշխատանքի չներկայանալու իրավունքը:
	
	Ընդունվել է:

	                    Երևանի քաղաքապետարան

	
	                  01/07-23407
                   02.03.2022

	    Առաջարկություններ և դիտողություններ չկան:
	
	

	        Կրթության տեսչական մարմին
	
	                      01/05.1/146-2022
                       01.03.2022

	ա. 2-րդ կետի «ուսուցչի կողմից» բառերը տեղափոխել նույն կետի «հմտությունների» բառից հետո՝ հետևյալ կետադրությամբ` «` ուսուցչի կողմից», «յուրացման» բառը փոխարինել «ձեռքբերման» բառով:

	
	Ընդունվել է:

	բ. 3-րդ կետը շարադրել հետևյալ բովանդակությամբ. «Վերապատրաստումը երաշխավորված վերապատրաստող կազմակերպության կողմից մշակվող և իրականացվող, ուսուցիչների մասնագիտական զարգացմանը նպատակաուղղված, վերապատրաստումների ծրագրին համապատասխան՝ ուսումնական պարապմունքների ձևով իրականացվող դասընթաց է (այսուհետ՝ կազմակերպության դասընթաց): Վերապատրաստումն իրականացվում է նաև որպես նախարարության կողմից երաշխավորված դասընթաց (այսուհետ՝ դասընթաց)»:

	
	  Ընդունվել է:

	գ. 4-րդ կետը «աղետ» բառից հետո լրացնել «և այլն» բառերով:
	
	 Չի ընդունվել:
Առաջարկվող «և այլն»  ձևակերպումը առաջացնելու է անորոշություն, որը հեռավար ձևաչափով վերապատրաստում իրականացնելու հիմք կարող է դառնալ որոշ դեպքերում, երբ դրա անհրաժեշտությունը բացակայում է:

	դ. 8-րդ կետը վերաշարադրել հետևյալ բովանդակությամբ. «Եթե վերապատրաստման դասընթացը համընկնում է  ուսուցչի պաշտոնեական պարտականությունների կատարման հետ, և վերապատրաստման իրականացման ձևաչափը պահանջում է ուսուցչի ֆիզիկական կամ հեռավար ներկայություն, ապա վերջինս ազատվում է իր պաշտոնեական պարտականությունների կատարումից՝ վարձատրության պահպանմամբ:»:
	
	Ընդունվել է:

	   ե. 9-րդ կետում «ժամանակացույցով նախատեսված ժամկետին համապատասխան» բառերը փոխարինել «ժամանակացույցին համապատասխան» բառերով:

	
	Ընդունվել է: 

	զ. 11-րդ կետում «նախարարություն՝ հաստատման» բառերը փոխարինել «նախարարի հաստատմանը» բառերով:

	
	Ընդունվել է:

	է. 12-րդ կետում «նախարարության» բառը փոխարինել «նախարարի» բառով:

	
	Ընդունվել է:

	ը. 14-րդ կետը «մինչև» բառից հետո լրացնել «տվյալ տարվա» բառերով:
	
	Ընդունվել է:

	թ. 15-րդ կետում «կազմակերպություն» բառը փոխարինել «կազմակերպությունը», «դասընթաց» բառը՝ «դասընթացը» բառերով:
	
	Ընդունվել է:

	ժ. 16-րդ կետը «երբ» բառից հետո լրացնել «վերջինս» բառով:

	
	Ընդունվել է:

	ժա. 19-րդ կետից հանել «պայմանագրի օրինակելի ձևը» բառերը, «որին» և «որի» բառերը փոխարինել «որոնց» բառով: 

	
	Ընդունվել է:

	ժբ. 19.2 կետում «պետական ուսումնական հաստատություն չհանդիսացող» բառերը փոխարինել «ոչ պետական» բառերով:
	
	Ընդունվել է:

	ժգ. 20-րդ կետի «և վճարել է դրա համար, հավաքել է» բառերը փոխարինել «, վճարել է դրա համար և հավաքել» կետադրական նշանով և բառերով:
	
	Ընդունվել է:

	ժդ. 21-րդ կետը «վերապատրաստող կազմակերպության» բառերից հետո լրացնել «դասընթացի,» բառով և կետադրական նշանով:
	
	Ընդունվել է:

	ժե. 23-րդ կետում «ուսուցչի բնութագրի» բառերը փոխարինել ««ուսուցչի բնութագիր»» բառերով:
	
	Ընդունվել է:

	ժզ. 24-րդ կետը «2020 թվականի» բառերից առաջ լրացնել «նախարարի» բառով: 
	
	Ընդունվել է:

	ժէ. Ձև 1-ի բաժինները լրացնել «Մասնագիտական նորարարություններ» բառերով:
	
	Չի ընդունվել:
ԿԳՄՍ նախարարի 2020 թվականի սեպտեմբերի 7-ի N 1162-Ա/2 հրամանով հաստատված հավելվածում նման բաղադրիչ նախատեսված չէ: Վերապատրաստման բաժիններում առկա բաղադրիչները ներառում են «Մասնագիտական նորարարություններ»  հմտություններին տիրապետելու նյութեր:

	 22-րդ կետով սահմանված է` «Վերապատրաստման դասընթացին մասնակցած, վերապատրաստման չափորոշչով և ծրագրով սահմանված չափով կրեդիտներ հավաքած ուսուցչին վերապատրաստման դասընթացի ավարտից հետո կազմակերպության կողմից տրվում է վերապատրաստման դասընթացի մասնակցության և հավաքած կրեդիտների վերաբերյալ վկայական՝ համաձայն  Ձև 1-ի:», իսկ 18-րդ կետով սահմանված է` «Մասնակցելով դասընթացին՝ ուսուցիչը կարող է կուտակել Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանով սահմանված չափով կրեդիտներ և հերթական վերապատրաստումների ժամանակ կրեդիտները հավաստող ավարտական փաստաթուղթը ներկայացնել դպրոցի տնօրենին: Այդ դեպքում ուսուցիչն իրավունք ունի չմասնակցելու վերապատրաստման ծրագրով նախատեսված համապատասխան բաժնին, եթե այն ամբողջությամբ համապատասխանում է վերապատրաստումների չափորոշչով և ծրագրով տվյալ բաժնի համար սահմանված պահանջներին:»: 
Որևէ կարգավորում չկա, թե դասընթացին անհարգելի պատճառներով չմասնակցած ուսուցիչն ինչ պատասխանատվություն է կրում, կամ հարգելի պատճառով չմասնակցած ուսուցիչն ինչքան ժամանակ հետո կարող է մասնակցել մյուս վերապատրաստմանը, կամ վերապատրաստող կազմակերպությունն ինչ միջոցներ է ձեռնարկում, ինչպես նաև չկա կարգավորում, թե ինչ ժամկետներում կարող է ուսուցիչը կուտակել սահմանված չափով կրեդիտներ:

	
	Կարգավորվում է պայմանագրով:

	5-րդ կետը տարընկալման տեղիք է տալիս.
1. արդյո՞ք «կազմակերպությունների» բառը վերաբերում է և´ «միջազգային», և´ «առցանց հարթակներում գործող» հասկացություններին,
2. արդյո՞ք «հարթակներում» բառը վերաբերում է և´ «միջազգային», և´ «առցանց» բառերին,
3. եթե խոսքը վերաբերում է ինչպես միջազգային, այնպես էլ միայն առցանց հարթակներում գործող կազմակերպություններին, ապա անհավասար պայմաններ են ստեղծվում 5-րդ և 4-րդ կետերում նշված կազմակերպությունների միջև:
	
	Ընդունվել է մասնակի:
Վերապատրաստման դասընթացի բովանդակությունը պետք է բխի «Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանում փոփոխություն կատարելու մասին» N 367-Ա/2 հրամանով սահմանված պահանջներից:

	ՀՀ արդարադատության նախարարություն
	
	01/27.0.01/13846-2022
01. 04. 2022

	1. Նորմատիվ իրավական ակտերի մասին» օրենքի 13-րդ
հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
	Հաշվի առնելով վերոգրյալը՝ գտնում ենք, որ
Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման նախաբանում անհրաժեշտ է հղում կատարել նաև հիշյալ որոշման իրավական հիմքը սահմանող հիմնական լիազորող նորմին, այն է՝ «Հանրակրթության մասին» օրենքի 29-րդ հոդվածի 1-ին մասի 12.1-ին կետին, իսկ Նախագծի նախաբանից անհրաժեշտ է հանել «Հանրակրթության մասին» օրենքի 26-րդ հոդվածի 4-րդ մասին կատարված հղումը:
	
	Ընդունվել է:

	2. Նախագծի 1-ին հոդվածով նոր խմբագրությամբ
շարադրվող հավելվածի (այսուհետ՝ Հավելվածի) 2-րդ կետով նախատեսվող «ուսուցչի վերապատրաստման» սահմանումն անհրաժեշտ է համապատասխանեցնել «Հանրակրթության մասին» օրենքի 3-րդ հոդվածի 1-ին մասի 14.1-ին կետի դրույթներին:
	
	Չի ընդունվել:
«Հանրակրթության մասին» օրենքում սահմանումը վերաբերում է ատեստավորմանը, որը վերապատրաստման հաջորդ փուլն է:

	3. Հավելվածի 2-րդ կետում «վերապատրաստումը» բառից
հետո անհրաժեշտ է լրացնել «(այսուհետ՝ Վերապատրաստում)» բառերը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասի և Հավելվածի 3-րդ կետի դրույթները:
	
	Ընդունվել է:

	4. Հավելվածի 4-րդ կետում «արտակարգ և
ֆորսմաժորային» ձևակերպումն անհրաժեշտ է վերանայել՝ հաշվի առնելով այն հանգամանքը, որ ֆորս-մաժորային իրավիճակն ինքնին ընդգրկում է նաև արտակարգ իրավիճակները:
	
	Ընդունվել է:

	5. Նկատի ունենալով Հավելվածի 7-րդ կետի դրույթները՝
առաջարկում ենք Հավելվածի 15-րդ, 18-րդ և 20-րդ կետերից հանել «Հայաստանի Հանրապետության կրթության, գիտության, մշակույթի և սպորտի» բառերը:
	
	Ընդունվել է:

	6. Հավելվածի 7-րդ կետում «հրամանով» բառից առաջ
առաջարկում ենք լրացնել «2021 թվականի մարտի 5-ի                    N 24-Ն» բառերը:
	
	Ընդունվել է:

	7. Հավելվածի 11-րդ կետում առաջարկում ենք
նախատեսել վերապատրաստող կազմակերպությունների կողմից մշակվող վերապատրաստման մոդուլների՝ նախարարի հաստատմանը ներկայացման ժամկետ:
	
	  Չի ընդունվել:
  Մոդուլների ներկայացման ժամկետը սահմանվում է ՀՀ կրթության, գիտության, մշակույթի և սպորտի նախարարի 2021թ.-ի մարտի 5-ի N 24-Ն հրամանով:

	8. Նկատի ունենալով Հայաստանի Հանրապետության
կրթության, գիտության, մշակույթի և սպորտի նախարարի 2020 թվականի դեպտեմբերի 7-ի N 1162-Ա/2 հրամանի 1-ին կետի դրույթները՝ Հավելվածի 15-րդ կետում «սահմանած», իսկ 18-րդ, 20-րդ և 24-րդ կետերում՝ «սահմանված» բառերն անհրաժեշտ է փոխարինել «հաստատված» բառով:
	
	Ընդունվել է:

	9. Հավելվածի 19.1-ին և 19.2-րդ կետերի համարակալումն
անհրաժեշտ է խմբագրել՝ դրանք նախատեսելով որպես Հավելվածի 20-րդ և 21-րդ կետեր: Հիշյալ դիտողության համատեքստում՝ անհրաժեշտ է խմբագրել նաև Հավելվածի 20-25-րդ կետերի համարակալումը:
	
	Ընդունվել է:

	10. Հավելվածի 22-րդ կետում առաջարկում ենք
նախատեսել վերապատրաստման դասընթացի ավարտից հետո կազմակերպության կողմից՝ վերապատրաստման դասընթացին մասնակցած, վերապատրաստման չափորոշչով և ծրագրով սահմանված չափով կրեդիտներ հավաքած ուսուցչին վերապատրաստման դասընթացի մասնակցության և հավաքած կրեդիտների վերաբերյալ վկայականի տրման հստակ ժամկետ:
	
	Ընդունվել է:

	11. Հավելվածի Ձև 1-ի վերնագիրն ու Հավելվածի 22-րդ
կետն անհրաժեշտ է համապատասխանեցնել միմյանց՝ ելնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանաջներից, համաձայն որոնց՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	
	Ընդունվել է:

	12. Հավելվածի Ձև 2-ի վերնագրում «մասին» բառն
անհրաժեշտ է փոխարինել «վերաբերյալ» բառով՝ համապատասխանեցնելով Հավելվածի 25-րդ կետի դրույթներին:
	
	Ընդունվել է:

	13. Հավելվածի Ձև 3-ի (այսուհետ՝ Պայմանագիր)
վերնագրից անհրաժեշտ է հանել «ՊԵՏՈՒԹՅԱՆ ԿԱՐԻՔՆԵՐԻ՝ ՀԱՄԱՐ» և «ՊԵՏԱԿԱՆ ԳՆՄԱՆ» բառերը՝ համապատասխանեցնելով՝ Հավելվածի 19-րդ կետի դրույթներին: Հիշյալ դիտողության համատեքստում՝ Պայմանագրից անհրաժեշտ է հանել նաև պետական գնմանը վերաբերող դրույթները, քանի որ Նախագծով հաստատվում է ծառայությունների վճարովի մատուցման պայմանագրի ձևը: Բացի այդ, գտնում ենք, որ նշված պայմանագիրն անհրաժեշտ է հաստատել հավելվածի տեսքով:
	
	Ընդունվել է մասնակի:








Նախագծում պայմանագիրը ներկայացված է Ձև 3-ով:

	14. Պայմանագրի 2-րդ պարբերությունում նշվում է
«ծառայությունների վճարովի մատուցման պայմանագիր», իսկ վերնագրում «ծառայությունների վճարովի մատուցման պետական գնման պայմանագիր» սահմանումները: Այս առումով հայտնում ենք, որ հիշյալ սահմանումներն անհրաժեշտ է խմբագրել՝ համապատասխանեցնելով միմյանց:
	
	Ընդունվել է:

	15. Պայմանագրի մի շարք կետերում (1.1-ին, 1.2-րդ և այլն)
հղում է կատարվում Պայմանագրի անբաժանելի մասը կազմող N 1 հավելվածին, սակայն Պայմանագրին կից հավելված առկա չէ, ուստի հիշյալ հղումներն անհրաժեշտ է վերանայել:
	
	Ընդունվել է:

	16. Պայմանագրի 1.2-րդ, 2.4.10-րդ կետերում Հայաստանի
Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն նախատեսող՝ ՀՀ կառավարության 2021 թվականի ապրիլի 1-ի N 466-Ն որոշման դրույթներին կատարված հղումներն անհրաժեշտ է խմբագրել՝ դրանց փոխարեն հղում կատարելով հիմնական իրավական ակտի, այն է՝ Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման համապատասխան կարգավորումներին:
	
	Ընդունվել է:

	17. Պայմանագրի 1.3-րդ և 2.1.1-ին կետերով առաջարկվող
կարգավորումների նախատեսման անհրաժեշտությունը բացակայում է, քանի որ Պայմանագրում խոսքը արդեն իսկ Պայմանագրի կողմ հանդիսացող կոնկրետ կազմակերպության մասին է:
	
	Ընդունվել է:

	18. Պայմանագրի 2.1.3-րդ կետի «բ» ենթակետի համաձայն՝
Պատվիրատուն իրավունք ունի հրաժարվել պայմանագիրը կատարելուց և պահանջել վերադարձնելու Վերապատրաստման ծառայության համար վճարված գումարը ու վճարելու Պայմանագրով սահմանված տուժանքը: Այս առումով հայտնում ենք, որ Հայաստանի Հանրապետության քաղաքացիական օրենսգրքի 780-րդ հոդվածի 1-ին մասի համաձայն՝ պատվիրատուն իրավունք ունի հրաժարվել ծառայությունների վճարովի մատուցման պայմանագիրը կատարելուց` կատարողի փաստացի կատարած ծախսերը վճարելու պայմանով, ուստի Պայմանագրի 2.1.3-րդ կետի հիշյալ ենթակետից անհրաժեշտ է հանել նախատեսվող տուժանքի վճարման պահանջը:
	
	Ընդունվել է:

	19. Պայմանագրի 2.2.7-րդ կետում «պաշտոնական» բառն
անհրաժեշտ է փոխարինել «պաշտոնեական» բառով՝ նկատի ունենալով Հավելվածի 8-րդ կետի դրույթները:
	
	Ընդունվել է:

	20. Պայմանագրի 2.3.1-ին կետի համաձայն՝ Կատարողն
իրավունք ունի Պատվիրատուից պահանջել վճարելու իրեն վճարման ենթակա գումարները, իսկ Պատվիրատուի կողմից Պայմանագրի 4.2 կետում նշված ժամկետի խախտման դեպքում նաև Պայմանագրի 5.8 կետով նախատեսված կետանցի տույժը։ Այս առումով հայտնում ենք, որ հիշյալ կետերում տեղ գտած հղումներն անհրաժեշտ է վերանայել, քանի որ Պայմանագրի 4.2-րդ կետում ժամկետային, իսկ 5.8-րդ կետում որևէ տույժի վերաբերյալ դրույթներ նախատեսված չեն:
	
	Ընդունվել է:

	21. Պայմանագրի 2.3.2-րդ կետում պարզաբանման կարիք
ունի «թարմացված դասընթացներ» եզրույթը:
	
	Ընդունվել է:

	22. Պայմանագրի 2.4.1-րդ կետում առաջարկում ենք նշել
վկայակոչված ենթաօրենսդրական նորմատիվ իրավական ակտի կրճատ անվանումը, իսկ «Նախարարության» բառն անհրաժեշտ է փոխարինել «Նախարարի» բառով:
	
	Ընդունվել է:

	23. Պայմանագրի 2.4.4-րդ կետում պարզաբանման կարիք
ունի «պայմանագրի կատարման ապահովման գործողություն» եզրույթը:
	
	Ընդունվել է:

	24. Պայմանագրի 2.4.8-րդ «ողջամիտ սեղմ ժամկետում»
ձևակերպումն անհրաժեշտ է հստակեցնել՝ նախատեսելով հիշյալ կետում նշված փաստաթղթի տրամադրման հստակ ժամկետ:
	
	Ընդունվել է:

	25. Պայմանագրի 2.4.13-րդ կետից առաջարկում ենք հանել
«և կիրառելի անհատական ակտերով» բառերը՝ հաշվի առնելով այն հանգամանքը, որ «գործող օրենսդրությամբ» ձևակերպումն արդեն իսկ ներառում է նաև կիրառելի անհատական իրավական ակտերը:
	
	Ընդունվել է:

	26. Պայմանագրի 3.1-րդ կետից անհրաժեշտ է հանել
«ներառյալ՝ Պատվիրատուի և Կատարողի» բառերը, քանի որ Պայմանագրի համաձայն՝ Կողմերը հենց Պատվիրատուն և Կատարողն են:
	
	Ընդունվել է:

	27. Պայմանագրի 3.1.1-ին կետում «ֆիքսող» բառն
առաջարկում ենք փոխարինել «հավաստող» բառով:
	
	Ընդունվել է:

	28. Պայմանագրի 3.3-րդ և 3.3.1-ին կետերում՝
Պայմանագրի 3.3-րդ կետին կատարված հղումներն անհրաժեշտ է վերանայել, քանի որ հիշյալ կետով ժամկետային կարգավորումներ նախատեսված չեն:
	
	Ընդունվել է:

	29. Պայմանագրի 4.3-րդ կետում առկա կարգավորումը՝
համաձայն որի՝ «Ընդ որում մինչև կանխավճարի ամբողջական մարումը, Կատարողին վճարումներ չեն կատարվում» ունի հստակեցման կարիք, քանի որ նման ձևակերպմամբ այն անհասկանալի է:
	
	Ընդունվել է:

	      ՀՀ վարչապետի աշխատակազմ
      իրավաբանական վարչություն

	 Նախագծի 1-ին կետով հաստատված կարգի 1.1-ին կետի համաձայն՝ ոչ պետական ուսումնական հաստատության ուսուցիչը կարող է մասնակցել ատեստավորմանը՝ հիմնադրի կամ օրենքով չարգելված այլ ֆինանսական միջոցների հաշվին: Մինչդեռ տվյալ կարգավորումը չի բխում Հանրակրթության մասին ՀՀ օրենքի 26-րդ հոդվածի 27-րդ կետից: Հետևաբար նշված կարգավորումը վերանայման կարիք ունի:

	
	Ընդունվել է:
Կետը հանվել է:

	ՀՀ վարչապետի աշխատակազմի սոցիալական հարցերի վարչություն
	
	  22.04.2022

	1. Առաջարկում ենք հավելվածի 19-րդ կետում նշված «վերապատրաստման ծառայությունների  մատուցման պայմանագիր (այսուհետ` պայմանագիր)» ձևակերպումը համապատասխանեցնել հավելվածի Ձև 3-ում նշված ձևակերպմանը՝ «վերապատրաստման ծառայությունների վճարովի մատուցման պայմանագիրը (այսուհետ՝ Պայմանագիր)»:

	
	Ընդունվել է:


	2. Առաջարկում ենք հավելվածի 24-րդ կետում.
1) «կազմակերպության» բառից առաջ ավելացնել «վերապատրաստող» բառը՝ հաշվի  առնելով հավելվածի 2-րդ կետը՝ «այսուհետ՝ վերապատրաստող կազմակերպություն»,
	
	Ընդունվել է:


	2) «վերապատրաստման դասընթացի մասնակցության և հավաքած կրեդիտների վերաբերյալ վկայական» ձևակերպումը համապատասխանեցնել հավելվածի Ձև 1-ով սահմանված վկայականի վերնագրին:

	
	Չի ընդունվել:
Դրույթը չծանրացնելու նպատակով է սահմանվել ձևակերպումը՝ ներառելով վկայականի վերնագրի մասերը:

	3. Հավելվածի Ձև 3-ով սահմանված՝ ատեստավորման ենթակա ուսուցիչների վերապատրաստման վճարովի ծառայությունների մատուցման պայմանագրում (այսուհետ` պայմանագիր).
1)  առաջարկում ենք վերնագրի՝ «…. վճարովի ծառայությունների մատուցման պայմանագիր» և տեքստային մասի՝ «…. ծառայությունների վճարովի մատուցման պայմանագիր» ձևակերպումները տալ միատեսակ ձևով,
2) 2.1.2.-րդ կետի ա) պարբերությունում պայմանագրի «5.3.» և «5.4.» կետերին արված հղումները փոխարինել համապատասխանաբար «5.2.» և «5.3.» կետերով,
3) 2.1.2.-րդ կետի ա) պարբերությունում նշված է «մատուցված Վերապատրաստման ծառայությունը չի համապատասխանում Հավելված N1-ով սահմանված պահանջներին», մինչդեռ նախագծին կից հավելված N 1 առկա չէ, ուստի հիշյալ հղումն անհրաժեշտ է վերանայել,
4) հստակեցման կարիք ունի 2.2.1.-ին կետում նշված «ողջամիտ սեղմ ժամկետում» ձևակերպումը,
5) 2.2.4.-րդ կետում պայմանագրի «5.3.» և «5.4.» կետերին արված հղումները սխալ են,
6) 2.4.9.-րդ կետում «փաստաթուղթը» բառն առաջարկում ենք փոխարինել «վկայական» բառով,
7) 2.4.11.-րդ կետում խմբագրման կարիք ունի «Հավելվածով սահմանված ձևի հաշվետվություն» արտահայտությունը՝ հաշվի առնելով, որ սույն նախագծով վերապատրաստման դասընթացի վերաբերյալ հաշվետվությունը սահմանվում է հավելվածի Ձև 2-ով,
8) 4.1.-ին կետում «ԴԺՔ»-ն առաջարկում ենք փոխել «ԴԺՔ»-ով, ինչպես նշված է վերապատրաստման ժամաքանակի հաշվարկման բանաձևում,
9) 4.2.-րդ կետում հղում է արվում սույն պայմանագրի 1.6.-րդ կետին, մինչդեռ պայմանագրում 1.6.-րդ կետ առկա չէ, ուստի հիշյալ հղումն անհրաժեշտ է վերանայել,
10)  7.10.-րդ կետը՝ «Սույն պայմանագրի նկատմամբ կիրառվում է Հայաստանի Հանրապետության իրավունքը», առաջարկում ենք խմբագրել՝ «իրավունքը» բառը փոխարինելով «օրենսդրությունը» բառով:

	
	Ընդունվել է:








Ընդունվել է:


Ընդունվել է:
 Դիտարկումը վերաբերում է 2.1.3-ի ա) պարբերությանը:



  Ընդունվել է:

Դիտարկումը վերաբերում է 2.4.4-ին: Խմբագրվել է: 

Ընդունվել է:

Ընդունվել է: 




Ընդունվել է: 


Ընդունվել է: 


Ընդունվել է: 


	4. Նախագծին կից ամփոփաթերթում արդարադատության նախարարության 13-րդ դիտարկման համաձայն՝ հավելվածի Ձև 3-ը (պայմանագիրը) անհրաժեշտ է հաստատել հավելվածի տեսքով, ԿԳՄՍՆ-ն նշել է, որ ընդունել է կից դիտողությունը, մինչդեռ պայմանագիրը հաստատված չէ հավելվածի տեսքով: 

	
	Ամփոփաթերթում կատարվել է խմբագրում:
Տրվել է պարզաբանում:



